APUSTUL SAN PABLUM KAY
KARTATA KACH'ARQAN

PRUBINSYA
GALASYAPI TIYAQKUNAMAN

(GALATAS)

¢Pitaq karqan San Pabluqa? Liyishun chay
punta parti Rrumanusta, masta yach'ananchiq
San Pablupaq.

¢Pikunapagmi iskibrirqan kay librutaqa?
Pablugam iskibrirqan prubinsya Galasyapi
tiyaq kriyiq masingunaman. Chay prubinsya
Galasyapigam rrumanukuna kamachiqgllapa.
Chay prubinsyapigam mas atun llaqtakuna
shutiq: Ikufiu, Listra, Dirbi, Antyukiya. Pablugam
chay Galasyaman ch'ayashpa, Jisukristupaq
yach'achikuptin, achka runa, warmi Jisuspi
kriyishqallapa karqgan.

¢Imaraykum  iskibrirqan kay librutaqa?
Pablu chay llagtakunamanda rishgana kaptinmi,
wakin isrraylinu runakuna ch'ayashpa,
Pablupa washanda rimashpa, suq laya
duktrinata yach'achikurqgan: “Runakunapa
kwirpumbi sifialta rurashpa, Muysispa yumbay
liyningunata kasuyllapa washakanaykillapa”,
nishpa. Chay galasyanukuna chay runakunata
kriyiptinllapam, Pabluqa yach'ashpa, ancha
llakirqan. Chaymi kay kartata kach'arqan,
kunashpa: “Muysispa liyningunagam mana
pitapis atinchu washayta. Jisukristupi allipta
kriyiptinchiq, pay washawanchiqllapa”, nishpa.



ii

¢mapagmi  yach'achiwanchiqllapa kay

libruqa?

Gal 1.1-10 niwanchiqllapa, Pablu galasyanuku-
nata kayshina kunashqambaq: “Ama kriyiyl-
lapachu suq runakuna suq laya duktrinata
yach'achishuptinga”, nishpa.

Gal 1.11-2.21 niwanchiq, kikin Jisukristu
Pabluta  yach'achishqambag; manam

runakunachu.
Gal 3.1-4.31 niwanchiq, noganchigkuna

Muysispa yumbay liyningunata munashpa
kasuyta washakananchiqgam, sugrandishqa
kriyadushina kawsaykanchiqgllapa. Chaqa
manam atinchiqchu kumpliyta yumbay chay
liykunataqa. Piru Jisukristupi kriyishpalla-
paqa, librina kanchiqllapa. Chaga Dyusqam
unayna liyningunata qowarqganchigq,
yach'ananchiq: Uchayuqmi kanchigq,
nishpa. Piru Muysispa yumbay liyningunata
mana atiptinchiqllapa kumpliyta,
Jisukristu ~ wafiurqan =~ washawananchiq.
Chaymi Pabluga anyan galasyanukunata,
munaptinllapa  Muysispa liyningunata
kasuyta washakananllapa.

Gal 5.1-6.18 niwanchiq kwirpunchiqpi
sifialta ruraptinchiqqam, mana nimatapis
yanapawanchiqchu washakananchiqqa.
Piru Jisukristupi allipta kriyishpa, sugwan

suqwan  kuyanakuptinchiqggam, Tayta
Dyusqa noganchigkunawan ancha
kushikun.

Pablum napaykurqan galasyanukunata

1-2 Kuyashqay kriyiq masitakuna, noga Pablu,
kaypi pullay kaq kriyiq masinchigkunawanmi
kay kartata kach'amunillapa qamkuna prubinsya
Galasyapi tandakaq kriyig masiykunaman.
Chaqga nogatam kikin Jisukristu numbrawashqa,
apustulnin kanaypaq. nManam runakunachu

numbrawashqaqa. Ashwanmi Jisukristu,
payta  kawsachishqan  Taytan  Dyuswan
numbrawashqaqa. 3 Chaymi mafiakuni
Taytanchiq Dyusman, Jisukristumambis,
tukuy imapi yanapashunanllapa, kushikushpa
kawsanaykillapa. 4 Chaqga Tayta Dyus
munashganshinam Jisukristu wafiurgan,

uchanchigkunamanda washawananchiq, amana
chay uchayugkunashina kawsananchiqllapa.
5 jChayri tukuy tyimpu Tayta Dyusta
alabashunllapa! iBiba Tayta Dyus! jChayshina
kanqga!

Jisusllam atin washawayninchiqta

6 Jisukristu ancha kuyawaqninchiq
wahushganraykum, Tayta Dyusqa kumbidawashqa
kanchiq, paypi kriyiptinchiq, washawananchiq.
Piru qamkunagam paymanda das akrakashpa,
suq laya duktrinapina kriyiykangillapa.
Chaymi ancha ispantani: ¢Imapaqraq chayshina
kriyiykanllapa? nishpa. 7 Chaqa Jisukristullam
uchanchigkunamanda pirdunawaqninchiq,
atin washawayninchiqta. Chaymi mana
kanchu suq laya duktrina washawananchiqqa.
Lukismi wakin runakuna pandachishushpa,
suq laya duktrinatana yach'achishungillapa.
8 Chayri suq laya duktrinata mayqgan

gamkunata yach'achishuqtaga Tayta Dyus
kastigashpa chingachinqa. Kanan noqa kikiy
ichu suq anjil syilumanda shamuqgqga chay
yach'achishushqgaymanda suq laya duktrinatana
gamkunata yach'achishuptiyqa, nogaykunatapis
kastigawashpa, chingachiwanga. 9 Chay
nishushqgaytam suq kutinda niriykillapa: Suq
laya duktrinata mayqan yach'achishuqtaqar,
Tayta Dyus kastigashpa chingachinga, nishpa.

10 Chayshinagqam niykillapa, ancha
munashpa Tayta Dyus alabawanambaq:
“Ancha allita noqapaq yach'achikushpam,
kawsaykangi”, nishpa. @ Manam munanichu,
runakuna alabawananga. Chaga runakuna
alabawanambaq yach'achikushpaqgach'i,
Jisukristutaga manana kasuymanchu.

Tayta Dyusmi Pabluta akrashqa karqan, apus-
tulnin kanambaq

11 Kuyashqay kriyiq masitakuna, kayta allita
yach'ayllapa: Noga Pablum Jisukristupa shumaq
nutisyanda yach'achikuni, qamkuna washadu
kanaykipaq. Manam runakuna yuyashqandachu
yach'achikuniqa. 12 Chaqa Jisukristu kikinmi kay
shumaq nutisyandaqga yach'achiwashqa. Manam
mayqan runachu yach'achiwashqaqa.

13 Qamkunaqam noqapaqqa yach'angillapa:
Unaygam Pabluga isrraylinu masingunapa
duktrinanda kasushpa kawsarqan. Chaymi
Jisuspi kriyigkunataga ancha qesachashpa,
munarqan limpu chingachiyta, nishpa. 14 Chaqa
unaygam nogaqa chay isrraylinu agwiluykunapa
kustumbringunata ancha allita kasurqay.

Chaymi noqaqa chay pullay wifiagkunamandaqa
masta yach'akushqa karqay chay wunay
duktrinangunata. 15 Piru Tayta Dyusqam ancha
kuyawashpa, mamitaypa pach'ambi kaptiylla,
akrawashqa karqan, paypaq yach'achikunaypag.
Chaymi munashqan tyimpupi, 16 Churin Jisusta
rigsichiwarqan, shumaq nutisyanda waq
mana isrraylinu kagkunata yach'achinaypagq.
Chayshina Tayta Dyus kikin yach'achiwaptinmi,
mana rirgaychu ni maygan runaman,
Jisuspaq yach'achiwananga. 17 Manam ni
Jirusalin llaqtaman rirqaychu, chay punta
apustulkunamanda yach'akunaypaqqa.
Ashwanmi das rirqay chay nasyun Arabyaman.
Chaymandaqam kutimurqay chay Damasku
llagtamanna.

18 Chaymandagam kimsa watamandaraq
Jirusalinman rirqay, Pidruta rigsishpa paywan
parlag. Chaypi tarishpagam, paywan Kkinsi
diyasta kargay. 19 Chaypi kashpagam,
Sifiurninchiq Jisuspa masan Jakubuwambis
parlarqgay. [Nuta: Chay Jakubullam Santyagupis
shutirqan.] Piru manam tarinakurqgaychu chay
suq apustulkunawanga. 20 Alliptam niykillapa:
Allip kaqtalla iskibrishpam, qgamkunaman
kach'amuni. Dyuspa fawpambim niykillapa:
Manam nimatapis llullakuykanichu, nishpa.

21 Chaymandagqam prubinsya Siryaman,
prubinsya Silisyaman rirqay. 22 Piru
prubinsya Judiyapiqam Jisukristupi Kriyiq
masinchigkunaga manaraq rigsiwarqanchu.
23 Piru yach'arqganllapa: Chay runa

unay gesachawaqninchigmi manana
kuntrawanchiqchu. Ashwanmi Jisuspa
shumaq nutisyandana yach'achikuykan, nishpa.
24 Chayshina noqapaq yach'ashpagqam, Tayta
Dyusta ancha alabarganllapa.

2

Apustul masingunam shumaqta Pabluta
ch'ayachirqanllapa

1Katursi watas pasaptinqam, kriyiq masinchiq
Birnabiwan Tituta apashpa, mushugmanda
ririrqay Jirusalin llaqtaman, 2 Tayta Dyus
kamachiwaptin. Chaymi waqman ch'ayashpaqa,
chay kamachikuq kriyig masinchiqgkunawanlla
tandakashpa, paykunata  intyindichirqay:
“Nogaqam chay mana isrraylinu kagkunata
kayshina Jisuspa shumaq nutisyanda
yach'achiykani, paypi kriyinanllapa”, nishpa.
Chaga manam munarqaychu chay kamachikuq
kriyiq = masinchigkuna  kuntrawananllapa,
ama balinambaq chay yach'achikushqayqa.
3 Chaypim pullay karqgan chay kriyiq masinchiq
Titupis. Paymi nasyun Grisyamanda
kaptimbis, chay apustul masiykunaga mana
kamachirqanchu, isrraylinukunapa sifialninda
kwirpumbi ruranambaqqa. 4 Piru chay
Jirusalimbigam karqambis Jisukristupi
kriyiqg tukugkuna. Paykunaqam Tituta
ancha munarqanllapa kamachiyta, chay
sifialta kwirpumbi ruranambag. Chaymi
paykunaga  manashinalla  nogaykunaman
shamushqa karqan jusgawananllapa: Jisuspi

kriyishpaqgachu, Muysispa yumbay liyningunata
kasuykanllapa ichu mana, nishpa. Chaqa
ancham munarqanllapa, randishqa kriyadushina
kawsashpa, yumbay liyningunata kasunayllapa.
5> Piru noqaykunagam mana nimatapis
paykunataqa kasurqgayllapachu. Chaqa
munarqayllapam, qamkuna mana isrraylinu
kagkuna Jisuspa shumaq nutisyambilla allipta
kriyishpa kawsanaykillapa.

6 Kanan chay mas kamachikuq Kkriyiq
masinchigkunagam mana nimatapis
niwarqganllapachu, kambyanaypaq chay
yach'achikushqayta. Piru chay kamachikugku-
naqam ancha rrispitadu kashpapis, nogapaqqa
mana balinllapachu maski chay wakin Kkriyiq
masinchigmandaqa. @ Chaga Dyusgam mana
sawa kwirpunchiqtallachu rikan. (Ashwanmi
shunqonchiqta rikashpa, jusgawanchiq.) 7-8 Chay
kikin Tayta Dyusmi Pidruta apustulnimbaq
numbrashpa, isrraylinukunaman Kkach'arqan,
paykunata Jisuspaq yach'achinambag.
Chayshinallam nogatapis apustulnimbaq
numbrawashpa, gamkuna mana isrraylinu
kagkunaman kach'amuwargan, qamkunata
Jisuspaq yach'achishunaypaq. Chayta nogapaq
intyindishpaqam, chay apustul masiykunaqa
mana nimatapis niwarganchu, kambyanaypaq
chay yach'achikushqayta. 9 Ashwanmi chay
ancha rrispitadu kriyiq masinchigkuna Jakubu,
Pidru, Jwan noqapaq allita yach'ashpa, suq
tratuta rurarqanllapa nogawan, Birnabiwambis,
di palabra kidashpa, yach'achikuqg masikuna
kanayllapa. [Nuta: Pidrullam Sifaspis shutiq.]

Chaymandaqam kayshina niwarqganllapa:

—Qamkuna riyllapa yach'achiq yumbay chay
mana isrraylinu kagkunata. Nogaykunagam
rinillapa yach'achiq kay llaqta masinchiq isr-
raylinukunata, nishpa.

10 Chaykunata niwashpagam rrugawarganl-
lapa, chay mana nimayugkunata yanapanayl-
lapa. Noqapismi chayshinalla yuyashpa, chay
pubrikunata ancha yanapashqa kani.

Pablum Antyukiyapi Pidruta anyarqan
11 Kanan noqga Pablum rini nishugllapa

imaraykum anyarqay apustul masiy
Pidruta, chay Antyukiya llagtapi mana
allita rurashganrayku. 12 Chaqga chay

Pidrugam Antyukiya llagtaman ch'ayashpaqa,
puntata allita rurashpa, yumbay Kkriyiq
masinchigkunawan pulla mikurqan. Piru
chaymandagam Jirusalinmanda ch'ayamurqgan
wakin isrraylinu  kriyig masinchiqkuna,
Jakubu kach'amuptin. Chay ch’'ayamugkunam
munarqgan, Jisuspi yumbay kriyigkuna chay
sifialta kwirpumbi rurananllapa. Chaymi
Pidruga manchargan, chay ch'ayamugkuna
anyanambaq: “¢Imaraykutaq mikuykangi chay
mana sifialniyuqg kagkunawanqa?” nishpa.
Chaymi Pidruqga chay mana sifialniyuq kagku-
namanda akrakashpa, manana mikurganchu
paykunawanga. 13 Chaymi chay suq isrraylinu
kriyiq masinchiqkunapis, shiminwanlla
Dyusta kasushpa, manana mikurqganllapachu
chay mana isrraylinu ~ kagkunawanga.
Asta Birnabitapismi manchachiptinllapa,

paykunawan manana mikurqganchu.
14 Chayshina rurashpagam, Jisukristu
niwashganchiqtaga manana kasurqanllapachu.
Chaymi noqga Pablu chay Pidruta yumbay
kriyig masinchigkunapa fHawpambi anyarqay:
“Qam isrraylinu kashpapismi, chay mana
isrraylinu kagkunawanga shumaqta kawsashqa
kangi. dImapagnamiri kananga paykunataqa
yach'achiykangi, kustumbrinchigkunata
kasushpa, kawsananllapaga?” nishpa.

Jisukristupi kriyigkunatam Dyus washan

15 Nogaykunagam isrraylinu kastamanda
nasishqallapa kani. Chaymi llaqta masiy isr-
raylinukunapaqga mana kanillapachu qamkuna
suq nasyungunamanda kagkunashinaqa.
Chaga qamkunapaqgam ninllapa: “Muysispa
liyningunatagam mana kasunllapachu. Chaymi
uchayugkuna”, nishpa. 16 Piru isrraylinu
kashpapismi yach'anillapana: Jisukristupi
kriyiptinchiqllam, Tayta Dyus uchanchigmanda
pirdunawanchiq. Manam pirdunawanchiqchu,
Muysispa liyningunata kasuptinchigqqga. Chaqa
manam  pipis washakangachu Muysispa
liyningunata kasushpaqa.

17 Chayshina Jisukristupi kriyiptiyllapagam,
achka isrraylinu masiykuna noqaykunapaq
kayshina ninllapa: “Paykunagam Muysispa
liyningunata manana kasushpaqa, ancha
uchayugkuna”, nishpa. ¢Chayshina  Jisuspi
kriyiptiyqachu, pay wuchata rurachiwaykan?
iManam! 18 Piru noga yach'achikushpa:
“Muysispa liyningunata kasushunllapa

washakananchiqqga”, nishpagqam, uchayuqgna
kayman. 19 Chaga Muysispa liyningunapi
kriyishpagam intyindirqay: Chay liyku-
nawangam mana atinichu  washakayta.
Ashwanmi yumbay chay liykunata mana
atishpa kumpliyta, rini chingaq, nishpa.
Chaymi chay liykunata munashpa kumpliyta
washakanaypaqqa, wafiushqashina kani.  Piru
Jisuspi kriyishpaqam, kawsamushqgashina kani.
20 Chaqa Jisukristu kruspi klabadu kaptinmi,
noqapis paywan pulla kruspi klabadushina
kargay. @ Chaymi kananqa kay kwirpuypiqa
manana noqallachu kawsani. Ashwanmi
Jisukristu Santu Ispiritunwan noqgapi kawsashpa
yanapawan, allita rurashpa kawsanaypag.
Chaymi kay pachapi kawsashpaqa, Dyuspa
Churimbi kriyishpa kawsani. Chaga paygam
ancha kuyawashpa, pay kikin intrigakashpa
wafurgan, uchaykunamanda washawanambag.
21 Chayshina Tayta Dyus ancha kuyawashpa
washawaptinmi, mana rinichu disprisyaq pay
rurashgandaqa. Piru Muysispa liyningunawan
atiptinchiq washakaytaqam, yanqana wafiunanda
Jisukristuqa.

3

¢Jisuspichu kriyishun ichu Muysispa liyningu-
napi?

1 jA, galasyanu tuntukuna! ¢Pitaq
gamkunata brujiyashushqa, amana Jisuspi
allita kriyinaykiqa? Manchu noqaykunaqa
gamkunawan  kashpa, ancha  klarituta

yach'achishurqagq: “Jisukristum  kruspi
wafiurqgan washawananchiq”, nishpa. 2 Maya,
niwayllapa, ¢{Muysispa liyningunata kasuptikichu,
Dyuspa Santu Ispiritunga qamkunaman
shamurgan? jManam chayshinachu! Ashwanmi
shamurqganqga, Jisuspaq uyakushpa, paypi
kriyiptikillapa, ¢manachu? 3 ¢Ima, ancha tuntuchu
kangillapa?  Allita yuyayllapa. ¢Imashinam
ch'askirqaykillapa Dyuspa Santu Ispiritundaqa?
Jisuspi  kriyishpallam  ch'askirqaykillapaqa,
¢manachu? Chaymi (imashina atingillapa
yuyayta:  Noganchiqglla allita kawsashpam,
atinchiqllapa washakayta, nishpaqa? 4 Jisuspi
kriyishqaykirayku ancha padisishpapis, {manachu
nimatapis yach'akushqallapa kangi? jPaqtar
ashlitata yach'akushqallapa kangi! 5 Chaqa
Jisuspaq uyakushpa, paypi kriyiptikillapam,
Tayta Dyusqa Santu Ispiritunda qoshushpa,
gamkunapi achka milagrukunata rurashqa. Piru
manam chayshinaga rurashqachu, Muysispa
liyningunata kasushqaykirayku. Ashwanmi
chay milagrukunata rurashqa, qamkuna Jisuspi
kriyishqaykirayku.

6 Dyuspa Santu Librumbim chay unay
Abrajambaq nin: “Dyuspim allita kriyirqan.
Chaymi Dyusqa uchangunata pirdunashpa,
mana uchayugpaqna rigsirqan”, nishpa.*
7 Chayri allita yach'ayllapa: Pipis Dyuspi allipta
kriyiggam  Abrajamba karu willkanshina,
nishpa. 8 Chaga unaymandapacham Tayta
Dyusqa yach'arqan: Chay mana isrraylinu

* 3:6 Génesis 15.6

kagkuna noqapi kriyiptinqam, paykunatapis
mana uchayuqgpaqna rini rigsiq, nishpa. Chaymi
Tayta Dyus Santu Librumbi kay allin nutisyata
Abrajanda nirqgan: “Abrajan, gamraykum
yumbay nasyungunapi tiyagkunata rini
yanapaq”, nishpa.” 9 Chayshinam Tayta Dyusqa
paypi yumbay kriyigkunata yanapan, Abrajanda
yanapashganshina.

10 Piru Muysispa liyningunapi kriyigkunagam
maldisidu rinllapa kaq chingananllapa, yumbay
chay liykunata mana kumplishganrayku. Chaqa
Dyuspa Santu Librumbim nin: “Mayqgan runa
ichu warmi Muysispa yumbay liyningunata
mana kumplishpagam, maldisidu rinllapa
kaq”, nishpa.® 11 Allitam yach'anchiqllapa:
Manam pipis atinchu kumpliyta Muysispa
yumbay  liyningunata  washakanambaqqa,
nishpa. Chaymi Dyuspa Santu Librumbi nin:
“Tayta Dyuspi kriyigkunagam pirdunadu
kashpa, tukuy tyimpu rinllapa kawsaq”, nishpa.™
12 Piru Muysispa liyningunata munashpa
kumpliyta washakananchiggam, Dyuspiqa
manana kriyiykanchigchu. = Chaymi Dyuspa
Santu Librumbigqa nin: “Muysispa yumbay
liyningunata kumplishpagam, qgamkunalla
atingimanllapa washakayta. Managa manam?”,
nishpa.*Nuta: Piru manam pipis atinchu
kumpliyta yumbay chay liykunataqa.

13 Chaymi maldisidu karganchiq
chingananchiqllapa. Piru noqanchigpa

* 3:8 Génesis 12.3 * 3:10 Deuteronomio 27.26 * 3:11
Habacuc2.4  3:12 Levitico 18.5

rrimplasunchiq Jisukristugam maldisidu
kargan, amana chingananchiqllapa. Chaymi
Dyuspa Santu Librumbi kayshina nin: “Qerupi

yumbay warkudukunam maldisidu”, nishpa.*
14 Chayshinam Jisukristuga kruspi warkudu
wafurqan, isrraylinukunata, mana isrraylinu
kagkunatapis washawananchiq, chay unay
Abrajanda Dyus ufrisishqanshina. Chaymi
Jisukristu wafiurqan, paypi yumbay Kkriyiqgkuna
Santu Ispiritunda ch'askinanchiqgllapa.

Dyusmiwashan paypi kriyigkunata

15 Kriyiq masitakuna, suq kumparasyunda
rurashpam, kayshina niykillapa: Mayqgan runa
suq tratuta rurashpa firmaptingqam, manana
ni pipis atinchu chingachiyta ni yapayta, suq
laya tratuna kanambaqqa. (Chayshinallam
Tayta Dyus ufrisiwashganchiqta mana nunka
rinchu kambyaq.) 16 Chaymi Tayta Dyusqa
suq tratuta rurashpa, chay unay agwilunchiq
Abrajanda kayshina ufrisirqan: “Qamba
suq miraynikiwanmi yumbay nasyungunapi
tiyagkunata rini yanapaq”, nishpa.™

Manam nirqanchu: “Miraynikikunawanmi
rini yanapakuq”, nishpaqa. Ashwanmi suqpaqlla
rimarqan. Chayshinam Tayta Dyusqa Churin
Jisukristupaq rimarqan. 17 Kaytagam niykillapa:
Tayta Dyusqam Abrajanwan chay punta tratuta
rurashpa, ancha allita ufrisirqan kumplinambaq.
Chaymandagqam 430 watakuna pasaptinga,
Muysisqa  Dyusmanda  ch'askirqan  chay

* 3:13 Deuteronomio 21.23  3:16 Génesis 22.18

liykunata. Piru Muysispa chay liyningunagam
mana atishqachu kambyayta Tayta Dyus
Abrajanwan chay punta tratu rurashqandaqa.
18 Chaga Tayta Dyusgam Abrajandagqa mana
washarqganchu, chay liykunata kasushganrayku.
Ashwanmi Abrajanda chay ufrisishqanda
kumplishpa, dibaldilla washarganqa.

19 Tayta Dyus chayshina Abrajanda dibaldilla
ufrisishpaqam, ¢imaraykutaq Muysistaqa qorqgan
chay liykunataqga? Chay liykunatagam qorgan,
intyindinanchiq: Uchayugqmi kani nishpa.
Piru chay liykunagam balirgan Abrajamba
chay karu willkan Jisukristu wafiunangamanlla.
Chaymi Dyuspa anjilninguna chay liykunata
Muysista qorgan. Chaymandagam Muysisqa
abugadushina kashpa, isrraylinukunata qorgan.
20 piru Tayta Dyus kikinllam Abrajanda ufrisishqa
kargan yanapanambaq. Manam nirganchu ni
anjilningunata ni abugadu layata, Abrajanwan
parlanambaqqa.

Muysisqam yach'achiwanchiq, Jisuspilla kriyi-
nanchiqllapa

21 Kinsapch'i gamkunaqa yuyangillapa: Tayta
Dyus puntata ufrisishpa Abrajanda dibaldilla
washanambaq, dimaraykutaq  liyningunata
Muysistaqa qorgan? nishpa. ¢Tayta Dyusqachu
chay liykunawan munarqgan chingachiyta pay
Abrajanda ufrisishqanda? jMandm! Piru yumbay
chay liykunatagam mana atinchiqllapachu
kasuyta washakananchigqa. 22 Chaymi Dyuspa
Santu Librumbi niwanchiq: Yumbay runakuna,
warmikunam uchakunata munanllapa

rurayta, nishpa. Chayraykum uchakunapa
prisungunashina karqanchiqllapa. Piru kanan
Jisukristupi kriyiptinchiqqam, Tayta Dyus
yumbay uchanchigmanda washawanchiqllapa,
ufrisikushqanshina.

23 Piru Jisuspi manaraq kriyiptinchigqam,
Muysispa liyningunaqga suq patrunninchigshina
karqgan. Piru kanangam yach'ashqallapa
kanchiq, Jisukristupi yuyakushpa washadu
kananchiq. 24 Chaymi Jisukristu shamushqanga-
manlla chay liykunaqga suq yach'achikugshina ka-
machiwarqganchiq, intyindinanchiq: Uchayuqmi
kani, nishpa. Chayshina intyindishpaqgam,
listuna karqanchiq Jisuspi kriyinanchiqllapa,
uchanchigmanda pirdunawananchiq, amana
uchayugkunapaq rigsiwananchiq. 25 Chaymi
kanan Jisuspi kriyiptinchiqqa, chay liykunaqa
manana kamachiwanchigchu.

26 Chaqa Jisukristupi kriyiptinchigllapam,
yumbayninchiq Tayta Dyuspa wambrangunana
kanchiqllapa. 27 Kanan Jisukristupi kriyishpa,
shutimbi shutikushpaqam, payshinana
munanchiqllapa kawsayta. Chayshinagam
mushuq mudanata rurakugshina kanchiqllapa,
Jisukristushina kawsananchiqgllapa. 28 Chaymi
Jisukristupa ayllun kashpaqga, yumbay kriyiq
masinchigkunawan suq  kwirpushinallana
kanchiqllapa. Chayraykum Dyuspaqqga isr-
raylinukuna chay mana isrraylinu kagkunawan
igwallla kanchiqllapa; randishqa kriyadukuna
chay mana randishqa kagkunawan igwallla
kanchiqllapa; ullgokuna warmikunawangam
Dyuspaqqga igwallla kanchiqgllapa. 29 Chayshina

Jisukristupa ayllun kashpaqam, Abrajamba karu
willkanshinana kanchiqgllapa. Chaymi Tayta Dyus
Abrajanda ufrisishqandaqa, noqanchiqtapis rin
qowagninchiqllapa.

4

1 Suq kumparasyundam rurashpa, rini
parlachishuqgllapa: Suq runapa churinmi tukuy
iman kaqta rin ch'askiq irinsyanda. Piru
chay churin takshitaraq kashpagam, manaraq
atinchu wasimbiqa kamachikuyta. Ashwanmi
randishqa kriyadushina 2 kwidagningunata
kasun, taytan nishgan tyimpu kumplinangaman.
Chaqga chay tyimpukamanmi, paykunaqa paypa
kusasningunata kwidan. 3 Chayshinallam
yumbay noqanchigkunapis manaraq Jisuspi
kriyishpaqa, chay irinsyayuq wambritushina

karqganchiqllapa. Chaymi runakunapa
kustumbringunata kasushpaqga, randishqa
kriyadukunashina kawsarqganchiqllapa.

4 Chaymandagam Tayta Dyus yuyashgan tyimpu
ch'ayamuptinga, Churin Jisusta kach'amurqgan,
suq warmimanda nasishpa, lijitimu isrraylinu
kashpa, Muysispa liyningunata kasushpa,
kawsanambag. 5 Chayshinaqam Jisukristu
shamurgqan, ama kastigadu kananchiqgllapa
Muysispa liyningunarayku. Ashwanmi
shamurqanqga, Tayta Dyus wambrangunapaq
rigsiwananchiq. 6 Chaymi Dyuspa wambranguna
kaptinchigllapa, Churin Jisuspa Santu Ispiritunda
kach’'amurqan, shunqonchigman yaykunambag.
Chaymi chay Santu Ispiritu yach'achiwanchiq,
Dyuspaq ninanchiq: Taytitu, nishpa. 7 Chaymi

Dyuspa wambrangunana kashpa, manana
kasunchiqgllapachu chay unay kustumbrikunata,
randishqa kriyadukunashinaqa. Ashwanmi
Dyuspa wambrangunana kashpa, paypa
iridirunna kanchiqllapa.

Amar kawsashunchu randishqa kriyaduku-
nashinaqa

8 Alliptam niykillapa, qamkunagqam unayqa
Tayta Dyuspi manaraq kriyishpa, yanqa dyusku-
nata adurashpa, randishqa kriyadungunashina
kawsarqaykillapa. 9 Piru kananqam Tayta
Dyusta rigsingillapa yuyaynikipi. Piru mas allim
kanman ninanchiq: “Dyusmi noganchigkunata

wambrangunapaq  rigsiwanchiq”, nishpa.
Chayshina  rigsiwaptinchiqqa, ¢imapagnam
runakunapa mana balig kustumbringunata
munangillapa kasuriytaqga? ¢Imaraykutaq
munangillapa kawsariyta chay randishqa
kriyadushinaqa? 10 Chaga qamkunagam
chay isrraylinukunashina fyistakunata
rurashpa, gwardaykangillapa wakin diyakunata,
killakunata, tyimpukunata, watakunata,

(Tayta Dyus gqamkunata uchaykikunamanda
pirdunashunambaq). 11 Chaymi nogaga ancha
llakini yuyashpa: Yanqga imach'i padisishqa kani
paykunata Jisuspaq yach'achishpaqa, nishpa.

12 Kriyiq masitakuna, noqa isrraylinu kashpa-
pismi, manana yuyakunichu llaqta masiykunapa
kustumbringunapiqa, washakanaypaqqa.
Piru kananqam gamkunaga chay unay
kustumbringunapina yuyakuykangi. @ Chaymi
ancha rrugaykillapa, noqashina Jisukristupilla

kriyinaykillapa. Chaga qgamkunawan
kaptiymi, mana nima maluta rurawarqgaykichu.
13-14 Ashwanmi qeshyaq kaptiypis, qamkunaqa
shumaqta ch'ayachiwarqayki suq anjiltashina
ichu kikin Jisukristutashina, mana nimatapis
disprisyawashpachu.  Allitam yach'angillapa,
chay punta bwilta watukushushpa gqeshyaq

kashqayta. Piru  yach'achishurqaqmi
Jisuspa shumaq nutisyanda. 15 Chay
tylmpupim gamkunaqa kuyawashpa,
kushikushpa, ancha yanapawarqayki. Asta
Nawikikunata surqoshpach'i, gowanayKkita

yanapawanayki. = Piru kananqga ¢imaraykutaq
manana  kushikungillapachu  nogawanqa?
16 ; Allip kaqta nishuptiychu, gamkunaga kuntray
tikrakashqallapa kangi?

17 Yumbay chay llullata yach'achikuggqam
ancha munanllapa paykunawan kanaykillapa.
Piru manam munanllapachu allipta gamkunata
yanapashuytaqa. Ashwanmi munanllapa
noqaykunamanda akrashuyllapata, paykunatalla
kasunaykillapa. 18 Nogapaggam ancha
alli, tukuy tyimpu sugkunamanda allip
kaqta yach'akunaykillapa. Piru noqa
gamkunawan kaptiy ichu mana Kkaptiypis,
chayshinalla allita yach'akuyllapa. 19 Kuyashqay
wambraykuna, ancham munani Jisukristushina
kawsanaykillapa. Chaymi shunqoy ancha nanan
sug warmi geshyanan wuras flakashqanshina,
Jisukristushina kanaykillapa. 20 Chaymi
ancha munani qamkunawan kayta, mas allita
gamkunapaq yach'ashpa yach'achishunay.
Chaga qamkunamanda karupi kashpam, mana

yach'anichu: ¢Imatam atishaq rurayta, paykunata
yanapanaypaq? nishpa.

Pablum suq kumparasyunda rurarqan Agar-
wan Sarawan

21 Allita uyawayllapa, gamkuna Muysispa
liyningunapi  yuyakugkuna. ¢Manachu
yach'angillapa Muysisqa librumbi iskibr-
ishqanda? 22 Chay librumbim nin: Abrajambam
kargan ishkay wambranguna. Suq wambranmi
kargan randishqga kriyadan Agarpi. Sugningam
karqan chay lijitima warmin Sarapi. Chay
warmin Saraqgam mana randishga kriyadanchu
karqan. 23 Chay randishqa warmi Agarpa
wambrangam nasirgan wambra warmillaraq
kaptin. Piru chay Sarapa wambrangam nasirgan
ancha byijitana kaptin, Tayta Dyus suq milagruta
ruraptin. Chaga Dyusqam Abrajanda ufrisishqa
karqan, warmin Sara wawakunambaq. Chaymi
chay ufrisishqganda allipta kumplirgan. 24 Dyusmi
chay ishkay warmikunapi yuyachiwanchiq
ishkay laya tratukunapaq. Suq tratutagam
Tayta Dyus isrraylinukunawan rurargan
Sinayi urqqopi, liyningunata kasunanllapa.
Chay punta tratugam yuyachiwanchiq chay
randishqa kriyada Agarpagq. (Chaga chay
liykunawan mana atishpa washakaytagam,
randishqa kriyadukunashina kawsarqayllapa.)
25 Chaymi chay warmi Agarpaq yuyashpaqa,
yuyanchiqgllapa chay nasyun Arabyapi kaq Sinayi
urqqopaq. Chay Sinayi urqqopaq yuyashpagam,
yuyanchiqgllapa Jirusalin llaqtapag. Chaqga
chay Jirusalimbi tiyagkunagam Muysispa

liyningunata munashpa kumpliytapis, mana
atinllapachu kumpliytaga. Chaymi randishqa
kriyadukunashina kawsanllapa. 26 Piru
noqanchiqkuna Jisukristupi kriyishpagam,
manana randishqa kriyadushinachu
kanchiqllapa. Ashwanmi rinchiqllapa riq
syiluman, suq mushuq Jirusalin llaqtapi Tayta

Dyuswan kawsananchigllapa.

27 Chaymi Dyuspa Santu Librumbi Abrajamba
lijitima warmimbaq, chay mushuq Jirusalim-
baqpis nin:

Chay warmim achka watakunata mana nima
wawayuqchu karqan. Piru Tayta Dyus
niptin, suq wambrayuq kashpam, ancha
achka karu willkayuq karqan. Chayshinal-
lam chay mushugq Jirusalimbi ancha achka
rinllapa kawsaq, maski chay punta Jirusal-
imbi kawsagkunamanda. Chaymi chaypi
kawsagkunaqa ancha rinllapa kushikug,
nishpa.”

28 Masitakuna, chay Isakpaq nasinambaq
ufrisishqanshinam, Tayta Dyus ufrisirqambis,
paypi yumbay kriyigkunata washawananchigq,
wambrangunana kananchigllapa. 29 Chaqa
Dyuspa Santu Ispiritunmi chay mana wawayuq
Sarataga yanaparqan, wambrayuq kanambag.
Chaymi Saraga wawan Isakta eshyarqgan.
Chaymandaqam chay Agarpa wawanga chay
Sarapa wawanda gesacharqan. Chayshinallam
kay tyimpupipis Muysispa liyningunapi
kriyigkunaqa Jisukristupi kriyigkunata

* 4:27 Tsafas 54.1

gesachawanchigllapa. 30 Kanan Dyuspa Santu
Librumbim  Agarpaqqa kayshina nirqgan:
“Wichukuy chay randishqa Kkriyadaykita
wambrandinda. Chaqa chay kusasnikiqam chay
lijitima warmikipa wambran Isakpaqlla. Chaymi
chay randishqa kriyadaykipi wambraykiqa
mana atinchu partinakuyta chay churiki
Isakwanga”, nishpa.” 31 Kriyiq masitakuna,
chayshinallam noganchiqkuna Jisuspi
kriyishpaqa, Abrajamba lijitima warmimba
wambranshina kanchigllapa. Manam chay
randishqa  kriyadamba  wambranshinachu
kanchiqllapaqa, nishpa.

)

Jisuspi kriyishpa kawsashunllapa

1 Noqganchigkuna Jisukristupi kriy-
ishqanchiqraykum, payqa washawashqana
kanchiq, amana randishqa Kkriyadushina
kawsananchiqllapa. Chayri chay liykunapiqa
amana kriyishunchu washakananchiqqa.

2 Chayri allita uyawayllapa, noqgqa Pablum
allipta niykillapa: Chay sifialta kwirpuykipi ama
rurayllapachu. Chaqa chayshina rurashpagam,
gamkunaqa manana kriyiykangichu Jisukristupi,
pay washashunambaqga. 3 Mushugmandam
niriykillapa: Chayshina chay sifialta kwirpuykipi
rurashpagam, balinna Muysispa yumbay
liyningunata kumplinaykillapa. (Managa manam
ringillapachu washakaq.) 4 Piru wakinnikiqam
Muysispa liyningunata munangillapa kasuyta

* 4:30 Génesis 21.10



GALATAS 5:5 xxii GALATAS 5:11

washakanayki. Chaymi Jisukristumandaqa
akrakashgana kangillapa. Chaqa qamkunaqam
manana Kkriyiykangichu: Tayta Dyusmi

kuyawaqninchiq dibaldilla washawanchiq, Jis-
uspi kriyiptinchiq, nishpaqa. > Piru Dyuspa Santu
Ispiritun nogaykunata yanapawaptinmi, allita
yuyakunillapa:  Jisukristupi Kkriyiptinchigmi,
Tayta Dyus uchanchiqgmanda pirdunawanchiq,
nishpa. 6 Chaymi tukuy shunqo Jisukristupi
kriyiptinchiqqa, Dyuspaqqa manana nimapaq
balinchu, sifialniyuq kananchiq ichu mana
sifialniyuq kananchiqqa. Piru Dyuspaggqam ancha
balin, Jisukristupi kriyishpa, sugwan sugqwan
kuyanakunanchiq.

7 Qamkunagam unayqa Jisukristupi ancha
allita kriyishpa kawsarqaykillapa. @ Kananga
ipitag gamkunata pandachishushga, Dyus
nishqanda amana kasunaykillapa? 8 Chaqa
chay  yach'akushqaykiqgam  mana Dyus
nishganshinachu kashqa. 9 Manchu ashla
libaduraga ancha achka masata saksachin.
(Chayshinallam chay mana baliq duktrinakunata
ashlitata yach'akushpaqa, ancha dafiakangillapa.)
10 Piru noqagqam ancha yuyakuni: Tayta Dyusmi
rin yanapashugllapa, mushugmanda Jisukristupi
kriyinaykillapa, nishpa. Piru Dyusqam ancha rin
kastigaq chay mayqgan ingafiashugtaqa.

11 Kriyiq masitakuna, chay ingafiashugkunaqam
noqapaqqa  nishungillapa: “Pablupismi
yach'achikun, chay sifialta kwirpunchigpi
rurananchiqllapa”, nishpa. @ Nogagam mana
chayshinachu yach'achikuni. Chayshina
yach'achikuptiyqam, chay isrraylinu llaqta

masiykunaga manana esachawanmanchu.
Piru noqgagam yach'achikuni: “Jisukristu
kruspi wafushqanraykulla, Tayta Dyus tukuy
uchanchigmanda pirdunawanchiq”, nishpa.
Chaymi ancha gesachawanllapa. 12 Chaymi
yumbay chay pifiachishugpaq kayshina niykillapa:
iChay  sifialta kwirpuykipi ruranaykillapa
nishunanmandaqa, mas allim  kanman
paykunapura dyunabis kastranakunanllapa!

13 Kriyig masitakuna, Tayta Dyusqam
washawashqga kanchiq, librina kananchiqllapa.
Piru chayshina libri kashpaga, ama kawsaylla-
pachu kwirpuyki munashqanda rurashpaqa.
Ashwanri kuyanakushpa suqwan sugwan
yanapanakuyllapa. 14 Chaqa Tayta Dyuspa
yumbay liyningunam kayshinalla munan niyta:
“Qamkuna kikiki kwirpuykita kuyashqaykishina,

runa masikitapis kuyay”, nishpa. 15 Piru
ch'iqninakushpa  dafiachinakushpagam, chay
chukaru kaninakuq animalkunashina

kangimanllapa. Kwidawkish, gamkunapura
chingachinakungiman.

Santu  Ispiritum  yanapawanchigq, ama
kwirpunchiq munashqanda rurananchiq

16 Chaymi kayshina niykillapa: Dyuspa Santu
Ispiritunda allita kasushpa kawsayllapa, ama
kwirpuyki mana baliq munashqanda ruranaykil-
lapa. 17 Chaqa kwirpuykim munan uchata ru-
ranaykillapa. Piru Dyuspa Santu Ispiritunmi mu-
nan allita ruranaykillapa. Chaymi shunqoykipi
chayshina kuntranakuptin, mana atingillapachu
kawsayta munashqgaykita rurashpaqa. 18 Piru

Dyuspa Santu Ispiritunda kasushpagqam, manana
nisisaryuchu chay liykunata kumplinaykillapa,
washadu kanaykiqa.

19 Dasmi atinchiqllapa rigsiyta chay kwirpun

munashqgandalla ruragkunataqa. Chaqa
paykunagam warmiyuq kashpa ichu runayuq
kashpa, sugkunawan puiiunllapa. Manaraq

rrispituyuq kashpa, sugkunawan pufiunllapa.
Kanan ancha millanaypaq wuchakunatam
ruranllapa. 20 Amitu layakunatam aduranllapa.
Brujiyanllapa. Sugkunata ch'ignishpam
anyanllapa. Munanllapam yumbayta binsiyta.
Dasmi pifiakunllapa. Paykunapaqgllam tukuy
imata munanllapa. Kanan sugkunatam
animachinllapa sugkunamanda akrakanambaq.
21 Ancham imbidyakunllapa, wanchikunllapa;
mach'anllapa. Fyistakunapim ancha
sh'uqyashpa, mana undaq mikushpa, upyashpa,
uchata ruranllapa. Chaymi ancha kunaykillapa
unay kunashushqayshina, chay laya uchakunata
ama ruranaykillapa. Chaqa chay laya
uchayugkunagam mana rinchu kawsaq Tayta
Dyuswanda.

22 Piru Dyuspa Santu Ispiritunmi ancha
yanapawanchiq, sugwan suqwan kuyanakushpa,
kushikushpa, shumaqta kawsananchiqllapa.
Yanapawanchigpismi, ama  pifiakunanchig;
ashwan yumbaywan pasinsyusu kananchiq,
ancha allin kashpa, yumbayta yanapananchiq,
yumbaywan ancha kumplidu, 23 ancha
umildi  kananchiq, kwirpunchiqta allita
sujitananchiqllapa. Chayshina  allita
ruraptinchigqgqam, mana ni pipis atinmanchu

anyawayninchiqta: “Kay liykunatagam mana
kasushqachu kangi”, nishpaqa. 24 Chayshina
Jisukristupi kriyishpaqam, kwirpunchiq
munashgandagqa manana ruranchiqgllapachu.
Ashwanmi chay Kkwirpunchiq mana baliq
munashqandaga suq kruspi wanchishqa
kanchigmanshina. 25 Chaymi Dyuspa Santu
Ispiritun suq mushuq laya bidata gowashqa
kanchiq. Chayri payta kasushpa kawsashunllapa.

26 Ama ni palanganuchu kashunllapa, ni

pifiakushunchu, ni imbidyanakushunchu sugwan
suqwan.

6

Suqwan suqwan yanapanakushunllapa

1 Kriyiq masitakuna, suq kriyiq masinchiq
mana allita ruraptinqa, noganchigkuna Jisuspi
mas allita kriyigkuna chay kriyiq masinchiqta ku-
nashpa yanapashun, chay maluta ama masta ru-
ranambaq. Piru umildi kashpa, shumaqta yana-
pashun, yuyashpa: Kwidawkish noqapis suq diya
mana allitachu rurayman, nishpa. 2 Chayshinar
tukuy imapi kriyiq masipura yanapanakushun.
Chaga chayshina kuyanakushpaqam, Jisukris-
tupa liyninda kumpliykanchiqllapa.

3 Piru suq mana balig runa ichu warmi
yuyashpa: Ancha baligmi kani, nishpaqam,
pay kikin ingafiakaykan. 4 Chayri kadunu allita
yuyashunllapa: ¢Allitachu rurashga kani ichu
mana? nishpa. Allita rurashpaqam, atinchiq
kushikuyta.  Piru ama yuyashunchu: Chay
kriyig masinchigmandagam noqa mas allita

rurashqa kani, nishpaqga. > Chaqa kadunur suq
tariyatashina kumplishun atishqanchigkaman,
Tayta Dyuspagq allita trabajananchiq.

6 Kanan Jisukristupaq yumbay
yach'achiwaqgninchiqta tukuy imawan
yanapashunllapa.

7 Amar qamkunallaqa ingafiakaychu. Chaqa
manam pipis atinchu Dyusta ingafaytaqa.
Manchu tarpushpa maygan laya mikunataqa,
chay layatalla kusichanchiq. (Chayshinallam
Tayta Dyuspaq allita yach'achikushpaqa, suq
ancha shumaq primyuta rinchiq ch'askiq
paymanda.) & Piru kwirpunchiq munashqandalla
rurashpaqam, rinchiqllapa chingaq, chay
mana baliqg kusicha chingaqgshina. Piru
Dyuspa Santu Ispiritunda kasushpagam,
tukuy tyimpu Dyuswan rinchiqllapa kawsag.
9 Chayrayku ama shaykushunllapachu allita
rurananchiqqa. Chaqga chayshina mana shaykuq
allita rurashpaqam, ancha allin kusichayuqgshina
rinchigllapa kaq suq diyaqa. 10 Chayri Jisuspi
kriyig masinchigkunata ancha allita yanapashpa,
atishqanchigkaman  yumbay  runakunata,
warmikunata yanapashunllapa.

Pablum kay kartata ushyarqan

11 Rikayllapa kay mas atun litrakunata. Kay
partitallam noqa kikiy makiywan iskibriykani.

12 Chay sifialta kwirpuykipi rurachishugku-
nagam ancha munan, yumbay runakuna
paykunata rrispitananllapa. Chaga manam
munanllapachu, paykunata gesachanambaqqa.
Chaymi mana munanllapachu yach'achikuyta:

“Jisukristu  kruspi wafiushqganraykum, Tayta
Dyus atin washawayninchiqta”, nishpaqa.
13 Chay sifialniyug kagkunamanda wakingam
ancha munan, qamkunapis chay sifalta
kwirpuykipi ruranayKkillapa, paykuna
alabakashpa ninanllapa: “Chay mana isrraylinu
kagkunatapismi yach'achishqallapa kani,
Muysispa liyningunata kumplishpa, chay
sifialta kwirpumbi rurananllapa”, nishpa.
Piru chayshina yach'achikushpapismi,
paykunaga mana kumplinchu Muysispa yumbay
liyningunataqa. 14 Piru nogagam mana
paykunashinaqa alabakanichu. Ashwanmi
Sifiurninchiq Jisukristutalla alabani, Kkruspi
walushganrayku washawananchiq. Chaymi
paytalla kasuptiy, kay mundupa kusasningunaqa
manana nimapaq balinchu noqgapaqqa. Chaqa
noqaqam chay kusaskunapaqga suq wafiushqa
runashinana kani. 15 Chaqa Tayta Dyuspaqgam
mana balinchu, sifialniyuq ichu mana sifialniyuq
kananchiqllapa. Piru paypaggam ancha balin
Jisukristupi kriyishpa, mushuq laya runakuna,
warmikuna kananchiqgllapa. 16 Chayri kay
yach'achikushqayta yumbay kasugkunata Tayta
Dyus llakipashpa yanapanga, kushikunanllapa.
Chayshinallar kushikungallapa paypi yumbay
kriyigkuna. = Chaqa paykunaqam Dyuspaqqa
lijitimu wambrangunana.

17 Siflurninchiq Jisuspaq yach'achikuptiymi,
payta kuntragkunaga magawashpa, ancha
chuqriwashgqallapa. Chaymi kwirpuypi
achka sifiakuna kidashqa. Chay sifiakunagam
suq sifialshina, Jisuspa lijitimu sirbikuqnin

kani, nishpa. Chaymi kananmandaga mana
munanichu ni mayqan runa ni warmi
pifiachiwananqa.

18 Kriyiq masikuna, Sifiurninchiq Jisukristu
yumbaynikita yanapashunqa, kushikushpa
kawsanaykillapa. Chayshina kanqa.

